
52

s. MATTE.

colta a cunsümasiun du seculu; quelli che taggian u gran
sun i angei.

40 Scicumme dunque se raccheugge а zizzania e a
se brüxa, cuscì succedià â fin du seculu.

41 U Figgiu dell’ommu u mandià i so angei che
leviàn da u so regnu tütti i scandali, e tütti quelli che
cumettan de iniquitæ,

42 E i cacciàn ne a furnaxa du feugu. Là ghe sân
centi e ruggiâ de denti.

43 Allùa i giüsti risprendiàn cumme u sû ne u regnu
de so Рuæ. Chi ha uegge da sentî, che sente.

44 U regnu du sê u sumeggia a ün tezoru ascuzu in
t’ün campu, che quell ommu che u treuva u l ascunde, е
per l’allegressa cu n’ha, u va e u vende quantu u possede,
e u l’accatta quellu campu.

45 De neuvu u regnu du sê u sumeggia a ün mercante cu serca de belle perle.

46 E avendune truvòu ünha de multu prexu, u va e
u vende quantu l’ha e u l’accatta.

47 De neuvu u regnu du sê u sumeggia a ünha ræ
cacciâ in mâ, che a raccheugge ogni qualitæ de pesci,

48 E quandu a l’è pinha, i pescoei a tian feua, e
essenduse assettæ in scia spiaggia, han sernüu e missi i
buin in ti vazi, e han cacciòu via i cattivi.

